
1. Përmbajtja 

Ky raport paraqet rezultatet e një vlerësimi të realizuar nga Shoqata Profesionale e Informaticientëve të 
Kosovës (SHPIK), i cili fokusohet në analizimin e nivelit të qasshmërisë së webfaqeve të institucioneve 
publike në Kosovë. Qëllimi kryesor i këtij procesi është të vlerësohet në çfarë mase këto platforma digjitale 
janë në përputhje me standardet ndërkombëtare të qasshmërisë, duke siguruar që shërbimet dhe 
informacioni të jenë të përdorshme për të gjithë qytetarët, përfshirë personat me aftësi të kufizuara. 

Në kuadër të këtij auditimi janë shqyrtuar 41 webfaqe të institucioneve të ndryshme publike, duke 
përfshirë struktura qeveritare dhe ofrues të shërbimeve publike. Vlerësimi është realizuar duke u bazuar 
në tri fusha kryesore të qasshmërisë digjitale: 

● Ndërveprimi dhe përdorshmëria e faqeve: Kjo fushë analizon mënyrën se si përdoruesit 
lundrojnë dhe ndërveprojnë me përmbajtjen e webfaqeve, duke u siguruar që navigimi të jetë i 
thjeshtë dhe funksional edhe për përdoruesit që përdorin vetëm tastierën ose kanë kufizime në 
përdorim të mausit.  

● Mbështetja për teknologjitë asistive: Ky aspekt vlerëson sa mirë webfaqet funksionojnë me 
lexues ekranesh dhe mjete të tjera ndihmëse. Fokus i veçantë i është kushtuar mënyrës së 
strukturimit të përmbajtjes, përdorimit korrekt të elementeve semantike dhe përputhshmërisë 
me standardet që lehtësojnë interpretimin e informacionit nga teknologjitë ndihmëse.  

● Aspektet vizuale dhe organizimi i informacionit: Kjo kategori trajton mënyrën se si përmbajtja 
paraqitet vizualisht, duke përfshirë lexueshmërinë, kontrastin e ngjyrave, organizimin e tekstit 
dhe përdorimin e strukturave të qarta logjike. Qëllimi është që informacioni të jetë i qasshëm dhe 
i kuptueshëm pavarësisht kufizimeve vizuale apo perceptuese të përdoruesve.  

Rezultatet e analizës tregojnë se një pjesë e konsiderueshme e webfaqeve të përfshira në këtë vlerësim 
ende nuk arrijnë të përmbushin plotësisht standardet ndërkombëtare të qasshmërisë digjitale. Këto 
mangësi krijojnë pengesa të drejtpërdrejta në përdorimin e shërbimeve online nga personat me aftësi të 
kufizuara, duke kufizuar qasjen e tyre të barabartë në informacion dhe shërbime publike. 

Duke pasur parasysh rëndësinë gjithnjë në rritje të shërbimeve digjitale në administratën publike, ky 
raport nënvizon nevojën për përmirësime të vazhdueshme dhe të strukturuara në fushën e qasshmërisë. 
Rekomandimet e paraqitura synojnë të ndihmojnë institucionet në ngritjen e standardeve të tyre digjitale, 
me qëllim krijimin e një mjedisi online më gjithëpërfshirës, më funksional dhe më të barabartë për të 
gjithë përdoruesit. 

2. Arsyeja e studimit 
 

Qasshmëria e webfaqeve luan një rol kyç në sigurimin që informacioni dhe shërbimet publike të jenë të 
përdorshme nga të gjithë qytetarët, pa përjashtim, përfshirë personat me aftësi të kufizuara. Në një epokë 
ku shërbimet digjitale janë bërë pjesë thelbësore e jetës së përditshme, garantimi i qasjes së barabartë në 
platformat online është një domosdoshmëri funksionale dhe shoqërore. 

Me ratifikimin e Konventës së Kombeve të Bashkuara për të Drejtat e Personave me Aftësi të Kufizuara në 
vitin 2012, Kosova ka marrë përsipër obligime të qarta për të promovuar dhe siguruar përfshirjen e plotë 
të këtyre individëve në të gjitha fushat e jetës, përfshirë edhe atë digjitale. Kjo nënkupton që institucionet 
publike duhet të sigurojnë që platformat e tyre online të jenë të ndërtuara në mënyrë të tillë që të 
mundësojnë përdorim të lehtë, të pavarur dhe të barabartë për çdo përdorues, pavarësisht aftësive të 
tyre. 

Përtej detyrimeve ligjore dhe ndërkombëtare, përmirësimi i qasshmërisë digjitale ndërlidhet drejtpërdrejt 
me forcimin e transparencës institucionale dhe rritjen e llogaridhënies publike. Webfaqet e qasshme 
lehtësojnë qasjen në informacion, rrisin besimin e qytetarëve dhe mundësojnë pjesëmarrje më aktive në 
proceset shoqërore dhe vendimmarrëse. 

Në këtë kontekst, zhvillimi i platformave digjitale gjithëpërfshirëse nuk duhet të shihet vetëm si 
përmbushje e standardeve teknike, por si një komponent thelbësor i një administrate publike moderne, 
të hapur dhe të orientuar drejt qytetarit. 

 

3. Institucionet publike të studiuara  
 

Në kuadër të studimit të 41 webfaqeve të institucioneve publike dhe ndërmarrjeve me karakter publik, 

vetëm 3 prej tyre arritën të përmbushin standardet e dëshiruara të qasshmërisë. Megjithatë, disa 

platforma shfaqin nivele të ndryshme të performancës, nga ato më të larta deri tek ato me mangësi të 

theksuara në qasshmëri. 

Bazuar në nivelin e përmbushjes së kritereve të qasshmërisë, webfaqet e studiuara janë kategorizuar si 

më poshtë: 

● Të gjelbëra - faqe që përmbushin plotësisht kriteret e qasshmërisë: 3 webfaqe 

● Të verdha - faqe që përmbushin pjesërisht kriteret e qasshmërisë: 5 webfaqe 

● Të kuqe - faqe që nuk përmbushin pjesën dërrmuese të kritereve ose janë jo të qasshme: 33 

webfaqe 

Figura 1 - Vlerësimi i të gjitha faqeve të qasshmërisë 

 
 

Nr. Emri i faqes Rezultati 

1.  Raiffeisen Bank 95% 

2.  Autoriteti rregullator për shërbimet e ujit 83% 

3.  Instituti Pedagogjik i Kosovës 77% 

4.  Dogana e Kosovës 59% 

5.  Ministria e ekonomisë 59% 

6.  Agjensia e Statistikave të Kosovës 59% 

7.  Ministria e zhvillimit rajonal 53% 

8.  Prishtina Parking 53% 

9.  Ministria e financave punës dhe transfereve 47% 

10.  Kosovo Intelligence Agency 47% 

11.  Ndërmarrja publike banesore 47% 

12.  Vala 44% 

13.  Institucioni i avokatit të popullit 41% 

14.  KESCO 41% 

15.  Ministria e punëve të jashtme dhe diasporës 41% 

16.  Trusti 41% 

17.  E-Kosova 41% 

18.  Ministria e industrisë,ndërmarrësisë dhe tregtisë 41% 

19.  Kompania rajonale ujësjellësit 35% 

20.  Shoqata e Bankave të Kosovës 35% 

21.  Ministria e arsimit, shkencës,teknologjisë dhe inovacionit 35% 

22.  Administrata Tatimore e Kosovës 29% 

23.  Ministria e mbrojtjes 29% 

24.  Qendra e Studentëve 23% 

25.  Zyra e Kryeministrit 23% 

26.  Ministria për komunitet dhe kthim 23% 

27.  Posta 23% 

28.  Prishtina Online 23% 

29.  Banka Kombëtare Tregtare 17% 

30.  ProCreditBank 11% 

31.  Universiteti i Prishtinës - FIEK 11% 

32.  Universiteti i Prishtinës - Fakulteti Juridik 11% 

33.  Universiteti i Prishtinës - Fakulteti i Edukimit 11% 

34.  Zyra Kombëtare e auditimit 10% 

35.  Policia e Kosovës 10% 

36.  Paysera 10% 

37.  Shërbimi Spitalor dhe Klinik Universitar i Kosovës 10% 

38.  Agjencia e Menaxhimit të Emergjencave 10% 

39.  Hekurudha e Kosovës 10% 

40.  BPB 10% 

41.  Ministria e punëve të brendshme 10% 
 

 

4. Çështjet kritike 

Gjatë këtij viti është realizuar një vlerësim i qasshmërisë për 41 webfaqe të institucioneve publike, 

organizatave dhe platformave të shërbimeve në Kosovë. Rezultatet tregojnë se vetëm 3 platforma arritën 

të përmbushin standardet e kërkuara të qasshmërisë në nivel të kënaqshëm, ndërsa një numër i kufizuar 

faqesh shfaqën përputhshmëri të pjesshme me kriteret e qasshmërisë digjitale. Pjesa më e madhe e 

webfaqeve të analizuara vazhdojnë të kenë mangësi të konsiderueshme, duke e bërë të vështirë 

përdorimin e tyre për personat me aftësi të kufizuara. 

Krahasuar me vitin e kaluar, kriteret dhe standardet e vlerësimit të qasshmërisë janë përditësuar dhe 

zgjeruar, duke përfshirë kërkesa më të avancuara për përdorshmëri dhe qasje të barabartë në platforma 

digjitale. Megjithatë, bazuar në rezultatet e analizës, shumica e institucioneve nuk kanë realizuar 

përditësimet e nevojshme në webfaqet e tyre për t’iu përshtatur këtyre standardeve të reja. Kjo tregon 

një nevojë të vazhdueshme për investime dhe përmirësime konkrete në aspektin e qasshmërisë, me 

qëllim të sigurimit të qasjes së barabartë në informata dhe shërbime online për të gjithë qytetarët. 

 

4.1 Çështjet vizuale kritike 

Gjatë auditimit të realizuar këtë vit në 41 platforma digjitale, u identifikua një numër i konsiderueshëm i 

çështjeve kritike që ndikojnë drejtpërdrejt në nivelin e qasshmërisë së webfaqeve. Vetëm një numër i 

vogël platformash rezultuan me pak probleme kritike, ndërsa shumica e institucioneve shfaqën nivel të 

lartë të mangësive teknike dhe funksionale që pengojnë përdorimin e barabartë të shërbimeve online. 

Disa nga platformat e analizuara regjistruan mbi 8 deri në 18 çështje kritike, çka tregon se standardet e 

qasshmërisë vazhdojnë të mos jenë të implementuara në mënyrë adekuate. Krahasuar me vitin e kaluar, 

kriteret e auditimit janë zgjeruar dhe përditësuar, megjithatë shumica e institucioneve nuk kanë realizuar 

përmirësimet e nevojshme për t’u përshtatur me kërkesat aktuale të qasshmërisë digjitale. 

Çështjet kritike përfshijnë probleme që ndikojnë drejtpërdrejt në navigimin, perceptimin dhe përdorimin 

e përmbajtjes digjitale nga personat me aftësi të kufizuara, duke krijuar barriera në qasjen e tyre në 

informata dhe shërbime publike online. 

 

 

Figura 2 - Çështjet kritike vizuale 

 

5. Indetifikimi i bugs   

5.1 Çështjet vizuale 

5.1.1 Sigurohuni që renditja e titujve të jetë semantikisht e saktë 

Renditja e pasaktë e titujve mund ta bëjë përmbajtjen më të vështirë për t’u kuptuar dhe naviguar për 

përdoruesit e teknologjive ndihmëse. 

Problemi i renditjes së titujve 

Funksioni: Siguron që titujt të ndjekin një strukturë semantike dhe logjike për organizim më të qartë të 

përmbajtjes. 

Problemi: Përdorimi jo i duhur i niveleve të titujve mund të ndikojë në navigimin dhe interpretimin korrekt 

të përmbajtjes nga teknologjitë ndihmëse. 

Figura 3 - Vlerësimi sipas rënditjes së titujve 

5.1.2 Sigurohuni që elementet <img> të kenë tekst alternativ ose një rol “none” ose 

“presentation” 

Mungesë e tekstit alternativ ose rolit të duhur në elementet <img> mund të ndikojë në aksesueshmërinë 

e përmbajtjes për përdoruesit e teknologjive ndihmëse. 

Problemi i elementeve <img> pa tekst alternativ 

Funksioni: Siguron që elementet <img> të kenë tekst alternativ (alt) ose një rol të përshtatshëm si 

“none” apo “presentation” për të garantuar aksesueshmëri. 

Problemi: Mungesa e tekstit alternativ ose rolit të duhur mund të vështirësojë interpretimin e imazheve 

nga teknologjitë ndihmëse dhe të ulë aksesueshmërinë e faqes. 

 

 

Figura 4 - Vlerësimi i elementeve <img> për një tekst alternativ 

5.1.3 Sigurohuni që faqja, ose të paktën një nga kornizat e saj, të përmbajë një titull të nivelit të 

parë (H1) 

Mungesa e një titulli të nivelit të parë (H1) në faqe ose në një nga kornizat e saj mund të ndikojë në 

strukturën dhe kuptueshmërinë e përmbajtjes për përdoruesit dhe teknologjitë ndihmëse. 

Problemi i titullit H1 

Funksioni: Siguron që faqja ose të paktën një nga kornizat e saj të përmbajë një titull të nivelit të parë 

(H1) për të përcaktuar strukturën kryesore të përmbajtjes. 

Problemi: Mungesa e një H1 mund të vështirësojë interpretimin e hierarkisë së përmbajtjes dhe 

navigimin e saktë nga teknologjitë ndihmëse. 

 

Figura 5 - Rezultati i vlerësimit që titulli të jetë i nivelit të parë (H1) 
 

5.1.4 Sigurohuni që elementet prind ARIA të kenë elementet e nevojshme fëmijë 

Mungesa e elementeve të kërkuara fëmijë në strukturat e elementeve prind ARIA mund të ndikojë në 

mënyrën se si përmbajtja interpretohet nga teknologjitë ndihmëse. 

Problemi i elementeve prind ARIA 

Funksioni: Siguron që elementet prind ARIA të kenë të gjitha elementet e nevojshme fëmijë sipas roleve 

të përcaktuara për të ruajtur strukturën semantike dhe aksesueshmërinë. 

Problemi: Mungesa e këtyre elementeve fëmijë mund të prishë hierarkinë logjike të përmbajtjes dhe të 

vështirësojë interpretimin korrekt nga teknologjitë ndihmëse. 

 

5.1.5 Rajonet semantike (landmark-et) duhet të kenë një kombinim unik të rolit ose 

rolit/etiketës/titullit (pra, një emër të aksesueshëm) 

 

Pa një identifikim unik për rajonet semantike (landmark-et), navigimi dhe orientimi në faqe mund të 

bëhet më i paqartë për përdoruesit e teknologjive ndihmëse. 

Problemi i landmark-eve semantike 

Funksioni: Siguron që rajonet semantike (landmark-et) të kenë një kombinim unik të rolit ose rolit me 

etiketë/titull për të mundësuar identifikim të qartë dhe navigim të saktë. 

Problemi: Kur landmark-et nuk janë të diferencuara me emërtime unike, struktura e faqes bëhet më e 

vështirë për t’u interpretuar dhe për t’u naviguar nga teknologjitë ndihmëse. 

 

Figura 7 - Rezultati i vlerësimit për nje emër të aksesueshëm 

Figura 6 - Vlerësimi i elementeve të nevojshme për fëmijë 

5.1.6 Sigurohuni që lidhjet (links) të kenë tekst të dallueshëm dhe të kuptueshëm 

Teksti i lidhjeve (links) jo i qartë mund ta bëjë më të vështirë kuptimin e qëllimit të tyre për përdoruesit 

dhe teknologjitë ndihmëse. 

Problemi i tekstit të lidhjeve 

Funksioni: Siguron që lidhjet (links) të kenë tekst të dallueshëm dhe të kuptueshëm për të përshkruar 

qartë destinacionin ose qëllimin e tyre. 

Problemi: Kur tekstet e lidhjeve janë të paqarta ose të përgjithshme, përdoruesit mund të kenë vështirësi 

në kuptimin e funksionit të tyre dhe në navigim. 

 

5.1.7 Sigurohuni që të gjitha lidhjet për kapërcim (skip links) të kenë një objektiv që mund të  

fokusohet.  

Skip links pa objektiv të fokusueshëm mund të pengojnë navigimin e shpejtë në faqe për përdoruesit e 

teknologjive ndihmëse. 

Problemi i skip links 

Funksioni: Siguron që të gjitha lidhjet për kapërcim (skip links) të kenë një objektiv që mund të 

fokusohet për të lehtësuar navigimin e shpejtë dhe të qasshëm në faqe. 

Problemi: Kur skip links nuk kanë një target të fokusueshëm, ato nuk funksionojnë si duhet dhe mund të 

vështirësojnë përdorimin e faqes nga përdoruesit me nevoja të veçanta. 

Figura 8 - Vlerësimi i lidhjeve për tekst të kuptueshëm 

Figura 9 - Vlerësimi i lidhjeve për kapërcim (skip links) 
 

5.1.8 Sigurohuni që lidhjet të dallohen nga teksti përreth në një mënyrë që nuk mbështetet 

vetëm në ngjyrë. 

Siguron që lidhjet të dallohen qartë nga pjesa tjetër e tekstit pa u mbështetur vetëm në ndryshimin e 

ngjyrës. 

Problemi i dallueshmërisë së lidhjeve në tekst 

Funksioni: Siguron që lidhjet të jenë lehtësisht të identifikueshme për të gjithë përdoruesit. 

Problemi: Kur lidhjet dallohen vetëm përmes ngjyrës, përdoruesit mund të kenë vështirësi në 

identifikimin e tyre, veçanërisht personat me dëmtime në shikim ose me verbëri ndaj ngjyrave. 

 

Figura 10 - Vlerësimi i tekstit që nuk mbeshtetet vetëm në ngjyra 
 

5.1.9 Sigurohuni që kontrasti midis ngjyrave të planit të parë dhe sfondit të përmbushë raportet 

minimale të kontrastit sipas standardeve WCAG 2 AA. 

Kontrasti i pamjaftueshëm midis planit të parë dhe sfondit mund të ndikojë në lexueshmërinë e 

përmbajtjes dhe aksesueshmërinë e saj. 

Problemi i kontrastit të ngjyrave 

Funksioni: Siguron që kontrasti midis ngjyrave të planit të parë dhe sfondit të përmbushë raportet 

minimale të përcaktuara nga standardet WCAG 2 AA për lexueshmëri më të mirë. 

Problemi: Kur kontrasti nuk i përmbush standardet minimale, teksti bëhet më i vështirë për t’u lexuar, 

veçanërisht për përdoruesit me dëmtime shikimi. 

 

Figura 11 - Vlerësimi i kontrastit midis ngjyrave të planit të parë dhe sfondit 

 

5.1.10 Sigurohuni që titujt të kenë tekst të dallueshëm dhe të kuptueshëm. 

Titujt me tekst të paqartë mund të vështirësojnë kuptimin dhe strukturimin e përmbajtjes për përdoruesit 

dhe teknologjitë ndihmëse. 

Problemi i titujve me tekst të paqartë 

Funksioni: Siguron që titujt të kenë tekst të dallueshëm dhe të kuptueshëm për të përshkruar qartë 

përmbajtjen e seksioneve. 

Problemi: Kur titujt nuk janë të qartë ose janë shumë të përgjithshëm, përdoruesit mund të kenë 

vështirësi në kuptimin dhe navigimin e përmbajtjes. 

 

Figura 12 - Vlerësimi i titujve me tekst të dallueshëm dhe të kuptueshëm 

5.1.11 Sigurohuni që çdo element i formës të ketë një etiketë të dukshme dhe të mos jetë i 

etiketuar vetëm përmes etiketave të fshehura, apo atributeve title ose aria-describedby. 

Siguron që çdo element i formës të ketë një etiketë të dukshme dhe të qartë për përdoruesin. 

 

Problemi i mungesës së etiketave të dukshme në elementet e formës 

Funksioni: Siguron që çdo fushë e formës të ketë një etiketë të dukshme dhe të qartë për identifikim të 

lehtë nga përdoruesi dhe teknologjitë ndihmëse. 

Problemi: Kur mungojnë etiketat e dukshme, përdoruesit mund të mos kuptojnë funksionin e fushave të 

formës. 

 

Figura 13 - Vlerësimi i çdo elementi të formës që të ketë një etiketë të dukshme 
 

5.2 Auditimet manuale të kërkuara për çështjet kritike të aksesueshmërisë 

Të gjitha faqet e analizuara i kanë kaluar me sukses këto kontrolle të rëndësishme të aksesueshmërisë, 

duke arritur përputhshmëri të plotë në të gjitha pikat e vlerësuara. 

5.2.1 Navigimi me tastierë dhe qasje e plotë 

Kjo pikë është thelbësore sepse siguron që përdoruesit të mund të navigojnë në faqen e internetit pa 

përdorur maus, duke e bërë atë të aksesueshme për të gjithë, përfshirë personat me aftësi të kufizuara 

motorike. 

Funksioni: Mundëson përdorimin e faqes vetëm me tastierë. 

Problemi:Disa elemente nuk mund të arrihen ose kontrollohen me tastierë. 

Figura 14 - Rezultati i navigimit me tastierë 
 

5.2.2 Menaxhimi i fokusit me tastierë, renditja dhe dukshmëria. 

Ky kriter siguron që përdoruesi të mund të ndjekë qartë elementet aktive gjatë navigimit me tastierë në 

faqe. 

Funksioni: Siguron rend të saktë dhe fokus të dukshëm gjatë përdorimit me tastierë. 

Problemi: Fokusi mund të humbet ose të mos jetë i qartë gjatë navigimit. 

 

Figura 15 - Rezultati i menaxhimit të fokusit me tastierë 

5.2.3 Dorëzimi i formularëve dhe trajtimi i gabimeve për teknologjitë ndihmëse 

Ky kriter siguron që formularët të dorëzohen saktë dhe gabimet të komunikohen në mënyrë të qartë për 

përdoruesit me teknologji ndihmëse. 

Funksioni: Mundëson dorëzim korrekt të formularëve dhe njoftim të gabimeve. 

Problemi: Gabimet mund të mos shfaqen qartë ose të mos lexohen nga teknologjitë ndihmëse. 

Figura 16 - Vlerësimi i formularëve dhe trajtimi i gabimeve 
 

5.2.4 Dialogët modalë (kapja e fokusit dhe përputhshmëria me rolet) 

Siguron që dorëzimi i formularëve dhe trajtimi i gabimeve të jenë të qarta dhe të aksesueshme për 

teknologjitë ndihmëse. 

Funksioni: Mundëson dorëzim korrekt të të dhënave dhe shfaqje të qartë të gabimeve. 

Problemi: Gabimet mund të mos komunikohen qartë. 

 

Figura 17 - Vlerësimi i dialogëve modalë 
 

5.2.5 Tekst alternativ për imazhet dhe shmangia e përdorimit të imazheve me tekst 

I bën imazhet të kuptueshme edhe pa i parë, duke shtuar përshkrime tekstuale dhe duke shmangur 

përdorimin e imazheve që përmbajnë vetë tekstin si përmbajtje kryesore. 

Funksioni: Përshkruan imazhet për teknologjitë ndihmëse. 

 

Problemi: Pa përshkrim, imazhet humbin kuptimin për përdoruesit që nuk i shohin. 

Figura 18 - Vleresimi i shmangies së përdorimit të imazheve me tekst 
 

5.2.6 Kontekst përshkrues për elementet ndërvepruese 

I jep kuptim të qartë elementeve ndërvepruese si butonat, ikonat dhe lidhjet, duke siguruar që 

përdoruesit të kuptojnë saktë çfarë veprimi do të ndodhë para se t’i përdorin. 

Funksioni: Shton qartësi në elementet ndërvepruese. 

Problemi: Pa përshkrim, përdoruesit mund të mos kuptojnë funksionin e tyre. 

 

Figura 19 - Vlerësimi i kontektstit përshkrues për elemtetet ndërvepruese 
 

5.2.7 Përditësimet e përmbajtjes në kohë reale dhe njoftimet për lexuesit e ekranit 

Njofton menjëherë ndryshimet e përmbajtjes në faqe, duke siguruar që përdoruesit me lexues ekrani të 

marrin informacion të përditësuar pa pasur nevojë të rifreskojnë faqen. 

Funksioni: Komunikon përditësimet në kohë reale. 

Problemi: Ndryshimet mund të mos njoftohen fare për lexuesit e ekranit. 

Figura 20 - Vlerësimi i përditësimeve të përmbajtjes 

 

6. Përmbledhja 

Rezultatet e këtij vlerësimi tregojnë qartë se qasshmëria digjitale në faqet e institucioneve publike në 

Kosovë mbetet një sfidë e rëndësishme dhe e paadresuar në mënyrë të plotë. Edhe pse në disa raste janë 

vërejtur përpjekje për respektimin e standardeve bazë, shumica e faqeve ende nuk arrijnë nivel të 

qëndrueshëm të përputhshmërisë me kërkesat e WCAG, veçanërisht në aspektet strukturore, semantike 

dhe të ndërveprimit me teknologjitë ndihmëse. 

Gjetjet nxjerrin në pah probleme të përsëritura si mungesa e etiketimeve të qarta për elementet e 

formave, mosdallueshmëria e plotë e lidhjeve nga teksti përreth, si dhe përdorimi i pamjaftueshëm i 

tekstit alternativ për imazhe. Po ashtu, vërehen mangësi në menaxhimin e fokusit me tastierë dhe në 

organizimin semantik të titujve dhe strukturës së përmbajtjes. 

Një pjesë e konsiderueshme e problemeve lidhet edhe me komponentët ARIA, ku shpesh mungojnë rolet, 

etiketat apo struktura e saktë e elementeve prind-fëmijë, duke krijuar barriera për përdoruesit që 

mbështeten në lexues ekranash. Gjithashtu, navigimi i përgjithshëm dhe ndërveprimi me modalë, dialogë 

dhe përditësime dinamike nuk është gjithmonë i optimizuar për qasje të plotë dhe të pandërprerë. 

Në përfundim, është e domosdoshme që institucionet të forcojnë zbatimin praktik të standardeve të 

qasshmërisë duke e integruar atë në çdo fazë të zhvillimit dhe mirëmbajtjes së faqeve. Përmirësimi i 

proceseve teknike dhe testimi i vazhdueshëm me përdorues realë do të ndihmonin në krijimin e një 

mjedisi digjital më të qasshëm dhe më gjithëpërfshirës për të gjithë qytetarët. 


